
[᭕᭖ 56B]

᭕᭖

ᬢ᭄ᬯᬄᬗ᭄ᬮᭂᬗᬂᬧᬫᬃᬕ᭄ᬕᬶᬤᭀᬕᬾᬦ᭄᭞ᬫᬗ᭄ᬤᬾᬦ᭄ᬜᬳᬧᬂᬳᬾᬗ᭄ᬕᬮ᭄ᬓᬦᬕᬭᬧᬸᬭᬶᬘᬭᬂᬲᬭᬶ᭚᭜᭚ᬓᬘᬭᬶᬢᬲᬸᬩᬓᭀᬦᬾᬦᬧᬓ᭄ᬤᬶᬦᬕᬭ᭞ᬮᬳᬸᬢ᭄ᬜᬸᬚᬸᬃᬓᬧᬸᬭᬶᬬ᭄ᬬᬦ᭄ᬢᬦ᭄ᬧᬢᭂᬗ᭄ᬕᬭ᭞ᬢᬫᬩᬸᬓᬳᬦᬓᬾᬲᬩᬾᬂᬧᬸᬭᬶ᭟ᬤᬧᭂᬢᬗᬧᬦ᭠

ᬗ᭄ᬓᬶᬮᬦᬾᬚᭂᬚᭂᬮ᭄ᬧᭂᬲᬦ᭄᭞ᬲᬂᬫᬦᬗ᭄ᬓᬶᬮ᭄ᬫᬭᬾᬭᭀᬤ᭄ᬭᬾᬭᭀᬤ᭄ᬳᬢᬧ᭄᭞ᬓᬤᬶᬅᬓ᭄ᬱᬭᬫᬸᬗ᭄ᬕ᭄ᬯᬶᬂᬢᬸᬮᬶᬲ᭄᭟᭠ᬤᬶᬢᬮᬯᬸᬢ᭄ᬲᬂᬩᬯᬸᬭᬯᬸᬄ᭞ᬩᭂᬗᭀᬂᬗᬢᭀᬦᬂᬧᬦᬗ᭄ᬓᬶᬮᬦᬾᬲᭂᬲᭂᬓ᭄ᬱ᭄ᬬᬸᬧᭂᬦᬸᬄ᭞ᬩᭂᬗᭀᬂᬧᬤᬓᬯᬸᬮᬦᬾᬦᬗ᭄ᬓᬶᬮ᭄ᬗᬢᭀᬦᬂᬳᬦ

ᬓᬾᬩᬯᬸᬭᬯᬸᬄᬳᭂᬦ᭄ᬢᭀ᭞ᬯᬶᬭᬾᬄᬭᬯᬸᬄᬦᬾᬢᬦ᭄ᬧᬢᭂᬗ᭄ᬕᬭ᭞ᬢᬫᬩᬸᬓᬳᬦᬓᬾᬲᬩᬾᬂᬧᬸᬭᬶᬩᬸᬯᬶᬦ᭄ᬢ᭠ᬦ᭄ᬧᬢᬶᬫ᭄ᬧᬮ᭄᭟ᬢᬸᬲᬶᬂᬗᬦ᭄ᬢᬶᬳᬓᬶᬦᬗᬦ᭄᭞ᬓᬕᬾᬢ᭄ᬭᬯᬸᬄᬳᬶᬫᬗ᭄ᬓᬸᬥᬃᬫ᭄ᬫᬢᭂᬓᬾᬦ᭄ᬳᬶᬢᬸᬭᬲᬶᬄᬫᬸᬯᬄᬢᬸᬢᬸᬢᬦ᭄ᬦᬾᬤᬤ᭄ᬯᬵ᭞ᬮ

ᬳᬸᬢ᭄ᬳᬶᬫᬗ᭄ᬓᬸᬥᬃᬫ᭄ᬫᬫᬢᬸᬃ᭟ᬳᬶᬗ᭄ᬕᬶᬄᬭᬢᬸᬳᬦᬓ᭄ᬳᬕᬸᬂᬢᬶᬢ᭄ᬬᬂᬦᬸᬦᬲ᭄ᬕᭂᬂᬲᬶᬦᬫ᭄ᬧᬸᬭ᭞ᬳᬦ᭄ᬢᬸᬓ᭄ᬧᬓᬬᬸᬦᬜ᭄ᬘᭀᬓᭀᬃᬳᬶᬤᬾᬯ᭞ᬲᬦᬾᬩ᭄ᬯᬢᬂᬢᬶᬢ᭄ᬬᬂᬗᬺᬋᬄᬳᬶᬤᬳᬚᬶᬭᬶᬂᬧᬦ᭄ᬢᬭᬦᬶᬂᬳᬮᬲᬾ᭞ᬮᬘᬸᬃᬢᬦ᭄ᬯᬾᬦ᭄ᬢᭂᬦ᭄ᬓᭂᬦᬶᬳᬦ᭄ᬢᬸᬓ᭄ᬢᬶᬢ᭄ᬬᬂᬗᬺᬋ

[᭕᭗ 57A]

᭕᭗

ᬳᬂ᭞ᬫᬮᬶᬄᬧᬗᬲ᭄ᬢᬯᬦ᭄ᬢᬶᬢ᭄ᬬᬗᬾᬳᬶᬭᬶᬓᬭᬶᬂᬧᬸᬭᬦᬾ᭞ᬲᭀᬭᬶᬂᬕᭀᬃᬤ᭄ᬥᬧᬸᬦᬶᬓ᭞ᬲᭂᬧᬶᬢᬦ᭄ᬯᬾᬦ᭄ᬢᭂᬦ᭄ᬜᬳᬸᬢᬶᬦ᭄᭟ᬓᬾᬗᬶᬦ᭄ᬢᬶᬢ᭄ᬬᬂᬫᬫᬗ᭄ᬕᬶᬳᬶᬦ᭄ᬳᬦᬓ᭄ᬮᬶᬗ᭄ᬲᬶᬃ᭞ᬓᭂᬤᭂᬄᬧᬶᬲᬦ᭄ᬓᬬᬸᬦ᭄ᬦᬾᬗᬾᬦ᭄ᬓᬾᬦ᭄ᬢᬶᬢ᭄ᬬᬂᬗᬢᭂᬄᬓᬦᬕᬭᬘᬭᬂᬲᬭᬶ᭞ᬩ᭄ᬯ

ᬢ᭄ᬚᬕᬶᬢᬗ᭄ᬓᬶᬮ᭄ᬭᬶᬂᬘᭀᬓᭀᬃᬳᬶᬤᬾᬯ᭞ᬧᬸᬦᬶᬓᬶᬧᬸᬦᬧᬶᬲᬦᬾᬗᬤᭂᬕ᭄ᬭᬶᬂᬩᭂᬩᬢᬸᬭᬦᬾ᭟ᬫᬭᬳᬶᬤᬦᭀᬮᬶᬄ᭞ᬓᬕ᭄ᬬᬢ᭄ᬧᭂᬲᬦ᭄ᬓᬬᬸᬦ᭄ᬦᬾᬗᬢᭀᬦᬂᬩᬳᬦ᭄ᬢᬯᬄᬭᬯᬸᬄᬦᬾᬫᬳᬶᬓᬳᬢᭂᬄᬩᬳᬦ᭄ᬳᬶᬫᬗ᭄ᬓᬸᬥᬃᬫ᭄ᬫ᭟ᬫᬭᬳᬯᬲᬂᬳᬶᬤᬧᭂᬲᬦ᭄

ᬲ᭄ᬯᬪᬵᬯᬦ᭄ᬤᬦᬾᬦᬾ᭞ᬕᬮᬓ᭄ᬫᬦᬶᬲ᭄ᬮ᭄ᬯᬶᬃᬫᬥᬸᬚᬸᬭᬸᬄᬢᬸᬃᬳᬗ᭄ᬕᬦ᭄ᬳᬶᬤᬦᬾᬓᬾᬭᬶᬲ᭄᭞ᬧᬫᬃᬕ᭄ᬕᬶᬦ᭄ᬜᬳᬮᭀ᭠ᬦ᭄ᬳᬢᭂᬓᭂᬦ᭄ᬢᬗᬦ᭄ᬓᬮᬶᬄ᭞ᬧᬗᬸᬘᬧᬾᬲᬤᬳᬮᭀᬦ᭄ᬢᬸᬃᬫᬗᭀᬮᬲᬂᬳᬢᬶ᭟ᬮᬦ᭄ᬢᬲ᭄ᬭᬤᬾᬦ᭄ᬫᬦ᭄ᬢ᭄ᬭᬶᬓᬸᬫᭂᬢᭂᬕ᭄ᬲᬚ᭄ᬭᭀᬦᬶᬂᬓᬬᬸ᭠

ᬦ᭄᭞ᬭᬲᬲᬸᬚᬢᬶᬧᭂᬲᬦ᭄ᬳᬚᬶᬦ᭄ᬳᬶᬤᬦᬾᬢᭀᬢᭀᬦᬦ᭄᭟ᬤᬶᬢᬸᬮᬳᬸᬢ᭄ᬭᬤᬾᬦ᭄ᬫᬦ᭄ᬢ᭄ᬭᬶᬳᬦᭀᬫ᭄ᬳᬕᬾᬗᭂᬮᬸᬗ᭄ᬲᬸᬃᬮᬶᬗ᭄ᬕᬶᬄᬜᬕ᭄ᬚᬕᬶᬦ᭄ᬳᬚᬶᬦᬾᬲᬃᬯ᭄ᬯᬶᬫ᭄ᬮᭂᬓᭀᬃᬘᭀᬓᭀᬃᬦᬾᬲᬂᬯᬯᬸᬭᬯᬸᬄ᭞ᬢᬸᬃᬫᬗᭂᬫ᭄ᬩᭂᬂᬬᬾᬄᬧᬦᭀᬦ᭄᭞ᬩᬳᬦ᭄ᬳᬸ

